
ТАҚРИЗИ
муқарризи расмӣ ба диссертатсияи Сафарзода Манучеҳри Наҷот дар 
мавзуи “Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)”, барои дарёфти 
дараҷаи илмии доктори фалсафа (РЬВ) - доктор аз рӯйи ихтисоси 
60050400 - Рӯзноманигорӣ (60050401 - Рӯзноманигорӣ)

Бо шарофати истиқлолияти давлатӣ дар Ҷумҳурии Тоҷикистон дар 

баробари таъсиси шабакаҳои давлатии телевизионии соҳавии ҷумҳурия- 

вӣ шабакаҳои телевизионии вилоятӣ, ғайридавлатии шаҳрию ноҳиявӣ 

таъсис ва ташаккул ёфтанд, ки дар пурра намудани фазои иттилоотии 

кишвар ба аҳамияти калон моликанд. Вобаста ба ин ба таҳқиқи илмӣ 

кашидани фаъолияти шабакаҳои телевизионии вилояти Хатлон дар 

мавзуи “Телевизион омили ҳамгироии ҷамъиятӣ-сиёсӣ (дар мисоли те- 

левизионҳои вилояти Хатлони Ҷумҳурии Тоҷикистон)” ба нафъи илм дар 

соҳаи журналистикаи телевизион мебошад.

Муҳиммияти рисолаи диссертатсионии Сафарзода Манучеҳри На- 

ҷот дар мавзуи “Телевизион - омили ҳамгироии ҷамъиятӣ-сиёсӣ (дар ми- 
соли телевизионҳои вилояти Хатлони Ҷумҳурии Тоҷикистон)” дар он зо- 

ҳир мешавад, ки ин мавзуъ бори аввал дар Ҷумҳурии Тоҷикистон маври- 

ди пажуҳиши илмӣ қарор гирифтааст.

Дар рисолаи диссертатсионӣ бори нахуст масъалаҳои таъсис, та- 

шаккул, мушкилоту дурнамои фаъолияти шабакаҳои телевизионии мин- 

тақавӣ, ба хусус барномаҳои дар мавзуҳои иҷтимоию сиёсӣ таҳияшудаи 

ин шабакаҳои телевизионӣ баррасӣ шудаанд, ки ин навгонӣ дар илми 

муосир ба ҳисоб меравад.

Диссертант баъди пажуҳиши мавзуи интихобгардида ва омадан ба 

хулосаи асосноки илмӣ нуктаҳои илмии ба ҳимоя пешниҳодшавандаи 

худро дар 7 банд баён намудааст. Инчунин дар натиҷаи таҳқиқи илмӣ бо 

асоснокӣ ва эътимоднокии хулосаҳои илмӣ ба муаллифи диссертатсия

муяссар гардидааст, ки дар 7 банд тавсияҳои худро бобати истифодаи 
амалии натиҷаҳои таҳқиқот пешниҳод намояд.

Аҳаммияти илмӣ ва амалии натиҷаҳои диссертатсия аз он иборат 
аст, ки натиҷаҳои таҳқиқотро журналистони шабакаҳои телевизиони ви- 
лоятиву шаҳрию ноҳиявӣ (маҳаллӣ) дар фаъолияти ҳамарӯзаи хеш ҳан- 
гоми таҳияи барномаҳои телевизионӣ истифода бурда метавонанд. Ин- 
чунин дар таҳияи барномаҳои нави таълимӣ барои ихтисоси журна- 
листикаи телевизион дар шуъба ва факултаҳои журналистика, зимни 
таҳияи корҳои курсӣ ва рисолаҳои хатм истифода бурдан мумкин аст.

Диссертатсия аз муқаддима, ду боб, шаш фасл, хулоса, руихати ада- 
биёт иборат аст.

Боби аввали диссертатсия “Моҳияти иҷтимоӣ ва ҳамгироии фаъоли- 
ят дар телевизион” аз се фасл иборат буда, фасли якум “Махсусиятҳои 

фаъолияти ҷамъиятию сиёсии телевизион”, фасли дуюм “Муошират - 
омили муҳимми танзими муносибатҳои ҷамъиятӣ” ва фасли сеюм “Дис- 

курс ва махсусиятҳои он дар телевизион” унвонгузорӣ гардидаанд. Дар он 
аз тарафи муаллифи диссертатсия бобати шарҳи моҳияти иҷтимоӣ ва 

ҳамгироии фаъолият дар телевизион, махсусиятҳои он, муошират дар 
танзими муносибатҳои ҷамъиятӣ ва хусусиятҳои дискурс дар телевизион 
таҳқиқоти илмӣ гузаронида шудааст.

Диссертант бобати ба таври илмӣ равшан намудани мафҳуми мо- 
ҳияти иҷтимоӣ ва ҳамгироии фаъолият дар телевизион, махсусиятҳои он, 
муошират дар танзими муносибатҳои ҷамъиятӣ ва хусусиятҳои дискурс 
дар телевизион баъди омӯзиши ҳаматарафаи мавзуи таҳқиқотӣ ба хуло- 
саи дуруст омада, чунин мегӯяд: “Телевизион қобилияти таъсир ра- 
сонидан ба муҳтавои системаҳои фарҳангию иҷтимоиро дорад, ки дар 
эҷод ва пахши як қатор нақшҳои иҷтимоӣ, меъёрҳои рафтор ва арзишҳои 
иҷтимоӣ фаъолона иштирок мекунанд.

Муошират як саъй ба ҳалли масъалаи мушаххаси иҷтимоӣ, ба руш- 

ди иштироки шаҳрвандӣ ва ҳалли масъалаҳои гуногуни иҷтимоию сиёсӣ 
равона гардидааст.

Таҳти мафҳуми дискурс воситаи устувори муаррифӣ ва пешкаши 
мавзуи муайян бо лексикаи махсуси он, фразеология, бадеият, мантиқ 
(далелнокӣ), мисолу намунаҳо фаҳмида мешавад”.

Боби дуюм “Ташаккули шабакаҳои телевизионӣ дар вилояти Хат- 

лон ва ҷанбаъҳои гуногуни фаъолияти онҳо” низ аз се фасл иборат аст. 
Фасли аввал “Пайдоиш ва ташаккули шабакаҳои телевизионӣ дар вилояти 

Хатлон ва махсусиятҳои фаъолияти онҳо”, фасли дуюм “Тавсифи 

хусусиятҳои барномаҳои телевизионӣ” ва фасли сеюм “Имкониятҳои 

жанрии барномаҳои телевизионӣ ҳамчун омили ҳамгироӣ” номгузорӣ 
шудаанд. Дар ин фаслҳо таҳлили таъсис ва ташаккули шабакаҳои теле- 
визионӣ дар вилояти Хатлони Ҷумҳурии Тоҷикистон, шарҳи махсуси- 
ятҳои барномаҳои телевизионии ин шабакаҳо бо имкониятҳои жанрии 
барномаҳои телевизионӣ ҳамчун омили ҳамгироӣ пажуҳиши худро ёфта - 
анд.

Диссертант ба хулоса омадааст, ки “Дар шароити музофот мавҷуд 
будани шабакаҳои телевизионӣ мувофиқи мақсад аст, зеро аз нигоҳи ра- 
вонӣ, барои сокинони минтақа таъсири хуб мегузорад, чун шабакаҳо ба 
фаъолияти минтақа таваҷҷуҳ доранд, табиист, ки бо намояндагони 
қишрҳои гуногуни маҳал сару кор мегиранд. Ин ҷиҳат сабаби ҳамгироии 
иҷтимоии бевоситаи шаҳрвандон шуда метавонад.

Расонаҳои маҳаллӣ ҳарчанд дар ҳудуди минтақа пахш шаванд ҳам, 
аҳамияти умумимиллӣ доранд, зеро чун воситаҳои ахбори умум барои 
шаклгирӣ ва рушди мафкураи миллӣ дар вуҷуди сокинони минтақа мусо- 
идат мекунанд.

Бо вуҷуди мушкилот, шабакаҳои телевизионии вилоятӣ ва ноҳиявии 
вилояти Хатлон иқтидори хуби эҷодӣ низ доранд, зеро тавре аз таҳлилу 
баррасиҳои мо бармеояд, намоиш ва барномаҳое таҳия мекунанд, ки он-

ҳо ба завқи бинандагон мувофиқ ҳастанд ва инчунин, омили ҳамгироии 
иҷтимоии шаҳрвандон низ мебошанд, яъне робитаи тарафайни байни 

барнома ва бинанда дар барномаҳо ба эътибор гирифта мешавад.
Таърихи таъсис ва ташаккули ин шабакаҳо гувоҳи он ҳастанд, ки аз 

оғози фаъолият то имрӯз телевизион омили муҳимми пайвандсоз дар 
ҷомеа аст, яъне барои инъикосу таблиғи ғояҳои муттаҳидӣ, ваҳдат ва 
пайвандии иҷтимоии шаҳрвандон мусоидат мекунад”.

Хулосаи диссертатсия натиҷагириҳои диссертантро дар 20 банд дар- 

бар гирифтааст. Дар диссертатсия баробари муваффақиятҳо баъзе кам- 

будиҳо ба назар мерасанд, ки ислоҳи онҳо ба манфиати кор хоҳад шуд:

1. Ба андешаи мо агар номи боби дуюми рисолаи диссертатсионӣ, ки 

“Ташаккули шабакаҳои телевизионӣ дар вилояти Хатлон ва ҷанбаъҳои 

гуногуни фаъолияти онҳо” аст ислоҳ намуда, онро “Таърихи таъсис ва 

ташаккули шабакаҳои телевизионии вилояти Хатлон” номгузорӣ карда 

шавад, мазмунан боз ҳам беҳтар мебуд;

2. Агар зери унвонии “Истифода ва махсусиятҳои жанрҳои журналисти- 

каи телевизион дар шабакаҳои телевизионии вилояти Хатлон” боби ало- 

ҳида мешуду ба он фасли сеюми боби якум “Дискурс ва махсусиятҳои он 

дар телевизион” ҳамроҳ карда мешуд, мантиқан ҷобаҷогузории бобу 

фаслҳои сохтори рисолаи диссетатсионӣ боз ҳам беҳтар мегашт. Зеро 

мафҳуми дискурс ба маънии гуфтугӯ, диалог ва сухан ба жанри таҳлилии 

журналистикаи телевизион суҳбат наздик асту дар доираи он таҳқиқ 

гардад, мантиқан дуруст мебуд;

3. Ба назари мо ҳангоми таҳқиқи мавзуъҳои вобаста ба жанрҳои жур- 

налистикаи телевизион барои таҳлили пурра ва ҳаматарафаи илмӣ 

маводи телевизиониро дар шакли сенарияи телевизионӣ овардану ба 

таҳлил кашидан зарур ва муҳим аст. Зеро маҳз сенарияи телевизионӣ 

мазмуну мундариҷаи пурраи маводи телевизиониро инъиқос мекунад. Аз 

ин рӯ диссертантро лозим буд, ки ҳангоми таҳлили барномаҳои шаба- 

каҳои телевизионӣ сенарияи барномаҳоро дар шакли пуррааш, яъне дар

тарафи чап видеонавор ва дар тарафи рост матни онро меовард. Вале 
мутассифона дар рисолаи диссертатсионӣ бо ин шакл сенарияи ягон 
барнома оварда нашудааст. Ҳарчанд, ки матнҳои барномаҳо дар шакли 
нодурусти сенарияи телевизионӣ оварда шудаанд;
4. Дар диссертатсия услуби публитсистӣ нисбат ба услуби илмӣ бештар ба 
назар мерасад;
5. Дар рисолаи диссертатсионӣ хатоҳои грамматикӣ, услубӣ ва техникӣ ба 
мушоҳида мерасанд, ки ислоҳи онҳо ба манфиати рисолаи диссер- 

татсионӣ хоҳад шуд.
Камбудиҳои номбаршуда ислоҳпазир буда, ба ҳеҷ ваҷҳ арзиши илмии 

рисолаи диссертатсиониро кам намекунанд.
Диссертант вазифаҳои дар наздаш гузоштаро бомуваффақият ба 

иҷро расонидааст. Диссертатсия ва автореферати диссертатсия аз нигоҳи 
сохтор, ҳаҷм, мундариҷаву муҳтаво ва мазмун ҷавобгӯ ба талабот таҳия 
шудаанд. Мазмуну муҳтавои асосии диссертатсия дар 8 мақолаи илмии 
дар маҷаллаҳои илмии тақризшавандаи қайди Комиссияи олии аттестат- 
сионии назди Президенти Ҷумҳурии Тоҷикистон ба нашр расидаанд.

Рисолаи диссертатсионии Сафарзода Манучеҳри Наҷот бо ихтисо- си 
илмии интихобнамудаи муаллиф мувофиқат менамояд. Мавзуи дис- 

сертатсия ва мазмуну муҳтавои он ба доираи мавзуъ ва масъалаҳои таҳ- 
қиқӣ, ки дар шиносномаи ихтисоси илмии 60050400 - Рӯзноманигорӣ 
(60050401 - Рӯзноманигорӣ) таъйин шудаанд, комилан мувофиқат меку- 
над.

Хулоса, диссертатсияи Сафарзода Манучеҳри Наҷот дар мавзуи 
“Телевизион - омили ҳамгироии ҷамъиятӣ-сиёсӣ (дар мисоли телевизи- 
онҳои вилояти Хатлони Ҷумҳурии Тоҷикистон)” кори илмӣ-таҳқиқии 

анҷомёфта ба ҳисоб меравад.
Автореферати диссертатсия, гузоришҳои илмӣ ва мақолаҳои ба чоп 

расонидаи Сафарзода Манучеҳри Наҷот муҳтавои асосии диссертатси- 
яро инъикос намуда, аз лаёқати хуби илмии диссертант гувоҳӣ медиҳанд.

Диссертатсияи Сафарзода Манучеҳри Наҷот дар мавзуи “Телеви- 
зион - омили ҳамгироии ҷамъиятӣ-сиёсӣ (дар мисоли телевизионҳои 
вилояти Хатлони Ҷумҳурии Тоҷикистон)” ба талаботи бандҳои 31-35-и 
Тартиби додани дараҷаҳои илмӣ, ки бо қарори Ҳукумати Ҷумҳурии То- 
ҷикистон аз 30 июни соли 2021, таҳти №267 тасдиқ шудааст, ҷавобгӯ буда, 
муаллифи он сазовори дарёфти дараҷаи илмии доктори фалсафа (РЬВ) - 
доктор аз рӯйи ихтисоси 6Б050400 - Рӯзноманигорӣ (6В050401 - 
Рӯзноманигорӣ) мебошад.

Муқарризи расмӣ:
доктори илми филология, профессори 
кафедраи журналистикаи телевизион 
ва радиошунавонии Муассисаи давлатии 
таълимии “Донишкадаи давлатии 
фарҳанг ва санъати Тоҷикистон
ба номи Мирзо Турсунзода” Муъминҷонов 3.

3 майи соли 2023.

Суроға: 735700, Ҷумҳурии Тоҷикистон,
шаҳри Душанбе, кӯчаи Борбад 73
Тел: (+992) 93 505 14 63
Е-таП: 2и1Ғ1ддт.т@тай.ги

Имзои 3. Муъминҷоновро тасдиқ мекунам, 
сардори шуъбаи кадрҳои МДТ 
“Донишкадаи давлатии фарҳанг 
ва санъати Тоҷикистон ба номи 
Мирзо Турсунзода”

3 майи соли 2023. ” \

Суроға:
734032, Ҷумҳурии Тоҷикистон,
шаҳри Душанбе, хиёбони Борбад 73а
Тел.: (+992 37) 231-18-27
Е-тай: 1а)агйп8@апс1ех.сот.
Сомонаи расмӣ: хумҷу.сккМ]

Хдмидова 3.

